
Sesaun Plenária  ba  loron  ohin  nian, preside husi Presidente Parlamento Nacional Sr. 

Fernando Lasama de Araújo hamutuk ho I0 Vice Presidente Parlamentu Nacional no II0 Vice 

Presidente Maria Paixão, Sr. Vicente da Silva Guterres, no Sekretaria Mesa Sra. Maria 

Terezinha Viegas, I0 Vice-Sekretaria Sra. Dep. Maria da Costa Exposto no II0 Vice Sekretaria 

Sr. Dep. Teresa Maria de Carvalho. 

Antes hahu Plenaria ba ohin nian, Presidente informa katak debate orsamento ne’e publik 

bele akompanha liu husi TVTL no RTL, Presidente mos informa katak iha Senhores 

Deputados sira nia Meja leten iha Dokumentos 4 maka hanesan tuir mai ne’e ; 1. 

Dokumentos Orsamento Parlamento, 2 Dokumentos Proposta Orsamento 2009, 3 Karta 

Levantamento FEE husi IV Governo Konstitusional no 4 Relatorio husi Deloite. Presidente 

mos informa ba Plenaria tomak katak Orsamento 2008 ba Parlamento Nasional maka fila fali 

ba Kaisa Estado ho total 1.002 Millions, ida ne’e hatudu katak Parlamento Nasional halo 

polotika pupansa.  

Plenária  Parlamento Nasional ohin nian, participa mos husi Primeiru Ministru no 

membrus  IV Governu Konstitusional, Eks Presidente Parlamento Nasional Sr. Lu Olo no 

Eks Premeiro Ministru Sr. Dr. Mari’i Alkatiri. 

 

Periodo da Orden do Dia ho asuntu  mak hanesan:  

 Discussaun no votasaun ba generalidade da Proposta de Lei n. 16/II kona ba 

(“Orçamento Geral do Estado da República Democratica de Timor Leste 2009”)   

Iha Intervensaun Premeiro Ministru Sr. Kay Rala Xanana Gusmão, dehan katak Orsamento 

2009 ne’e nudar  

 Orsamento ida que bele posibilita foti desizoens fundamentais kona ba 

Desemvolvimento Infra-Estruturas basikas iha setores desemvolvimento tomak,  



 Orsamento ida que privilejia implematasaun politikas desemvolvimento regional, hodi 

hamenus moris kiak iha areas rurais no fahe rekursus hare husi ekilibiru regional nebe 

boot liu,  

 Orsamento ida nebe investe mos ba kapital umanu nasional. no proriorade maka oinsa 

ema Timor oan tomak bele senti desemvolvimento.  

Depois Premeiro Ministro hato’o diskursus, Presidente konvida Presidente Komisaun C 

Sr. Dr. Manuel Tilman no Jose Manuel Carrascalão nebe Komisaun C hili sai Relator.  

Iha relatorio Komisaun C katak Komisaun C halo estudu Orsamento Geral Estado 2009 

iha Com – Lospalos nebe hetan partisipa husi Meja Parlamento Nasional, Meja Komisoens 

Parlamento Nasional, Chefes Bankadas, Ministerio Finansas no Doadores hanesan World 

Bank, Asian Development Bank, International Finance Cooperation, AUSAID no USAID. 

Alende ne’e Komisaun C mos halo visita ba Porto Dili, Armazen Ministerio Komersio, 

Turismo no Industria no Loja Star King hodi hare Fos nebe sirkula iha Timor Leste.  

Parlamento Nasional liu husi Komisaun C rekomenda ba IV Governo Konstitusional, 

Komisaun C determina ona katak despesas sustentável estimada ba 2009 maka $498.9 

miloens, nebe $91.1 miloens mai hosi reseitas domestikas no $407.8 miloens hosi Fundu 

Petroliferu. Depois de konsidera osan restu iha konta Tesouru nian to finais tinan 2008, 

Komisaun C determina ona katak orsamentu ba osan, ba 2009, se ejekuta tuir real, bele to 

$511.4 miloens, hamutuk ho fontes reseitas, hanesan tuir mai ne:  

 
Reseitas domestikas $     91.1  miloens 
Transferensia hosi Fundu Petroliferu $   407.8  miloens 
Osan reserva nebe iha Tesouru  $     12.5  miloens 
 

Presidente Parlamento Nasional husu ba Premeirro Ministro atu simu Rekomendasaun 

nebe hato’o ona husi Parlamento Nasional liu husi Komisaun C.  

Depois Komisaun C hato’o Presidente fo tempo ba Senhores Deputados sira atu halo 

intervensaun no perguntas kona Proposta Orsamento nebe mai husi IV Governo 

Konstitusional.  

Senhores Deputados sira hato’o katak 

 Orsamento nebe Governo AMP fahe bele hamenus kiak maibe Osan nebe fahe la 

sirkula iha Timor Leste tamba sasan barak mai husi rai liur (import) 

 Fungsionario Kontratado maka barak liu duke Fungsionario Permanentes, husu ba 

Governo atu resolve problema hirak ne’e no oin sa efesiente kona ba 

rekrutamento. 



 Governo ida iha misaun atu Redus Pobreza, atu nune’e Governo tenki kontinua 

assuntus ida ne’e, 

 Planemento tenki defini target hodi ne’e bele kona target ida que nesecidade no 

hetan resultadu  diak; 

 Governo halo hodi buat barak iha 2008, hodi nune’e Senhores Deputados sira 

husu atu kontinua ho Programa nebe determina ona.  

 Resultadu eksekusaun Orsamento seidauk halo satisfeito ba Senhores Deputados 

sira;  

 Tuir Senhores Deputados sira Plano Orsamento Estado 2009 ne’e konkreto duni; 

 Orsamento ida ne’e hasae maka’as ba Orgaun Sobrano, Membro Governo no 

Senhores Deputados nian, to’o agora Governo seidauk iha plano atu valorisa 

Veteranus sira.   

Depois intervalo almoco, Premeiro Ministro no Ministra Finansas Sr. Emilia Pires 

resposta kona ba duvida no perguntas husi Senhores Deputados.  

Tuir Premeiro Ministro katak ita nudar pais importador hodi nune’e ita labele hanoin 

katab buat hotu ita bele eksporta aban kedas no Premeiro Ministro katak osan nebe iha Timor 

Leste laos ema ida nian maibe osan ne’e ema Timor Leste nia. Kona ba fungsionario PM 

hatan katak iha kalkula ida tempo UNTAET fungsionario iha 12.000, buat hirak ne’e iha 

Bens e Servicos nia okos. Hatan kona ba perguntas katak Osan ba Orgaun Sobreano, Membro 

Governo no Senhores Deputados PM resposta katak iha duni bases legal Regulamento 

UNTAET fisa ba Concelho Nasional no laos deit ba Orgaun Sobreano maibe fungsionario sei 

sae tuir regime kareire Lei Fungsaun Publiko. Tuir PM katak Governo AMP valorisa duni 

Veteranus no Parlamento Nasional maka halo ona Lei ba Veteranus sira, Governo so’o halo 

deit Decreto Lei nebe ki’ik.  

Plenária encera no sei kontinua fila fali iha Kinta-feira loron 15 fulan Janeiro tinan  

2009 oras 09H00.  

